
YURTIMIZDAGI EKOLOGIK SOF YOG‘OCH 
MATERIALLARIDAN TAYYORLANGAN 

ORAYOPMA KONSTRUKSIYALARINING 
CHO‘ZILISHGA QARSHILIGI

Yunusaliyev Elmurod Muhammadyaqubovich
Farg‘ona davlat texnika universiteti

Toshpulatov Ilhomjon Baxtiyorovich 
Farg‘ona davlat texnika universiteti

Annotatsiya. Mazkur maqolada mahalliy yog‘och materiallaridan tayyorlangan orayopma konstruksiyalarning 
cho‘zilishdagi mustahkamligi va deformatsion xususiyatlari eksperimental usulda o‘rganilgan. Tadqiqotning maqsadi — 
mahalliy xomashyo asosida ekologik toza, iqtisodiy jihatdan samarali va mustahkam yog‘och konstruksiyalarni loyihalash 
hamda ularning yuklama ta’siridagi ish faoliyatini baholashdan iborat.

Kalit so‘zlar: yog‘och konstruktsiya, cho‘zilish, pavlovniya, elastiklik moduli, mustahkamlik, eksperimental tadqiqot, 
deformatsiya, mahalliy materiallar.

Abstract. This article examines the tensile strength and deformation characteristics of floor slab structures made from 
local wood materials using experimental methods. The aim of the study is to design environmentally friendly, cost-
effective, and durable wooden structures based on local raw materials, as well as to evaluate their performance under 
load conditions.

Keywords: wooden structure, tension, paulownia, modulus of elasticity, strength, experimental research, deformation, 
local materials.

Аннотация. В данной статье экспериментальным методом исследованы прочностные и деформационные 
характеристики междуэтажных конструкций, изготовленных из местных древесных материалов, при растяжении. 
Цель исследования заключается в разработке экологически чистых, экономически эффективных и прочных 
деревянных конструкций на основе местного сырья, а также в оценке их эксплуатационной работы под 
воздействием нагрузок.

Ключевые слова: деревянная конструкция, растяжение, павловния, модуль упругости, прочность, 
экспериментальное исследование, деформация, местные материалы.

K I R I S H
Yog‘och konstruksiyalar qurilish sohasida ekologik toza, yengil va yetarli darajada mustahkam material 

sifatida qadimdan qo‘llanib kelinadi. So‘nggi yillarda energiya tejamkor va barqaror qurilish konsepsiyalarining 
rivojlanishi tabiiy materiallar, xususan, yog‘och konstruksiyalarni yanada kengroq qo‘llash imkonini yaratmoqda. 
Shu munosabat bilan respublikamizda mahalliy yetishtiriladigan pavlovniya, qarag‘ay, terak va yong‘oq kabi 
yog‘och turlarining cho‘zilishga qarshi qarshiligini o‘rganish muhim ilmiy va amaliy ahamiyat kasb etadi [3–7].

Mazkur tadqiqot doirasida eksperimental sinovlar uchun quyidagi to‘rt xil yog‘och turi tanlab olindi:
1.	 Pavlovniya
2.	 Qarag‘ay
3.	 Terak
4.	 Yong‘oq
Pavlovniya tez o‘suvchi, yengil va nisbatan mustahkam daraxt turi hisoblanadi. Uning zichligi taxminan 

260–300 kg/m³, elastiklik moduli 8–9 MPa atrofida bo‘lib, u yengilligi va cho‘zilishga nisbatan chidamliligi bilan 
ajralib turadi. Pavlovniya tolalari to‘g‘ri yo‘nalgan, sathi silliq, rangi och jigarrang bo‘lib, namlikka chidamliligi 
o‘rtacha darajada.

Qarag‘ay hozirgi kunda O‘zbekistonda eng keng qo‘llaniladigan o‘rta zichlikdagi konstruktiv materiallardan 
biri hisoblanadi. Uning zichligi 500–550 kg/m³, elastiklik moduli esa 10–12 MPa ni tashkil etadi. Qarag‘ay 
qatronli tuzilishga ega bo‘lib, namlikka nisbatan barqarorligi hamda ishlov berishning qulayligi bilan ajralib 
turadi.

Terak yengil va ishlov berish oson bo‘lgan yog‘och turlaridan biri hisoblanadi. Biroq u namlikka nisbatan 
sezgir hisoblanadi. Terak yog‘ochining zichligi 400–450 kg/m³, elastiklik moduli esa 8–10 MPa ni tashkil etadi. 
U asosan yengil yuklamali konstruksiyalar hamda vaqtinchalik inshootlarda qo‘llanadi.

Yong‘oq yog‘ochi esa eng zich va mustahkam yog‘och turlaridan biri bo‘lib, uning zichligi 650–750 kg/m³ ni 
tashkil etadi. Elastiklik moduli 13–15 MPa atrofida bo‘ladi. Ushbu yog‘och turi yuqori yuklama ostida ishlaydigan 
to‘sin va karkas konstruksiyalarida, shuningdek, dekorativ hamda mebel elementlarini tayyorlashda keng 
qo‘llanadi. Yong‘oq yog‘ochi to‘q jigarrang tusga ega bo‘lib, sathi qattiq va tolalari zich joylashgan. U mexanik 
ta’sirlarga nisbatan barqaror bo‘lib, sinishga qarshi yuqori qarshilik ko‘rsatish xususiyatiga ega.

M A V Z U G A  O I D  A D A B I Y O T L A R  S H A R H I
Eksperimental tadqiqotlar uchun yog‘och namunalari GOST 16483.10–73 standarti talablariga muvofiq 

tayyorlandi. Namunalarning o‘lchamlari 20×20×300 mm, namlik darajasi 12±2 % oralig‘ida belgilandi hamda 
har bir yog‘och turidan 5 tadan namuna qabul qilindi [5–8]. Sinovlar universal sinov mashinasida o‘tkazilib, 
cho‘zilishdagi maksimal kuchlanish (σmax), elastiklik moduli (E), uzayish chegarasi hamda sinish nuqtalari 
qayd etildi.

Olingan natijalar asosida har bir yog‘och namunalari uchun yuklama–deformatsiya grafiklari tuzildi va 
shu asosda yog‘ochning cho‘zilishga nisbatan ishlash xususiyatlari baholandi. Tadqiqot natijalari yog‘och 
konstruksiyalarni mustahkamlikka hisoblashda muhim ilmiy asos bo‘lib xizmat qiladi.

Shuningdek, tadqiqot jarayonida yog‘och namunalari namlik darajasining mustahkamlikka ta’siri ham 
o‘rganildi. Nam yog‘ochda tolalar orasidagi bog‘lanish kuchining kamayishi natijasida cho‘zilishdagi mustahkamlik 
sezilarli darajada pasayishi kuzatildi. Shu sababli qurilishda qo‘llaniladigan yog‘och materiallarining tabiiy 
namligi 12–18 % atrofida bo‘lishi maqsadga muvofiq deb hisoblanadi.

Bundan tashqari, tolalar yo‘nalishining yuklama yo‘nalishiga nisbatan joylashuvi ham yog‘ochning 
mustahkamlik ko‘rsatkichlariga sezilarli ta’sir ko‘rsatadi. Tolalar yo‘nalishi bo‘yicha cho‘zilishdagi mustahkamlik 
eng yuqori qiymatni beradi, tolalarga perpendikulyar yo‘nalishda esa bu ko‘rsatkich ancha past bo‘lishi tajribalar 
orqali tasdiqlangan [6–8].

Sinov ishlari uchun dastlab 3 yillik EFTE navli pavlovniya hamda boshqa yog‘och turlaridan uzunligi 1 m, 2 
m va 3 m bo‘lgan to‘sinlar tayyorlandi va belgilangan tartibda quritildi [7–9].

Eksperimental tadqiqotlar doirasida pavlovniya, terak, qarag‘ay va yong‘oq daraxtlaridan GOST 16483.23–
73 talablariga muvofiq belgilangan o‘lchamlarda namunalar tayyorlandi (4–5-rasmlar).

4-rasm. Sinov namunasi1

1	  Muallif ishlanmasi 

5-rasm. Yog‘och namunalari2

Namunalarning namlik darajasi belgilangan miqdorga yetkazilgandan so‘ng, cho‘zilishga sinovlar F14-32 
gidravlik pressi yordamida o‘tkazildi. Ushbu uskuna orqali yog‘och namunalari ustida eksperimental sinov 
ishlari amalga oshirildi (6-rasm).

6-rasm. Sinov ishlarini olib borish jarayoni3

Quyidagi 1-jadvalda yog‘och materiallarining asosiy mexanik xossalari keltirilgan.

1-jadval. Yog‘och materiallarining mexanik xossalari4

№ Yog‘och 
turi

Yog‘och namligi 
(%)

Mustahkamlik chegarasi (kg/sm²)
Tolalar yo‘nalishi 

bo‘yicha siqilishdagi 
Tolalar yo‘nalishi bo‘yicha 

cho‘zilishdagi 
Statik 

egilishdagi 
1 Qarag‘ay 12 485 1035 860

30 212 792 495
2 Yong‘oq 12 645 1254 1115

30 253 964 617
3 Pavlovniya 12 590 1450 1230

30 325 1095 743
4 Terak 12 425 910 690

30 192 684 403

2	  Muallif ishlanmasi 
3	  Muallif ishlanmasi 
4	  Muallif ishlanmasi 

T A D Q I Q O T  M E T O D O L O G I YA S I
Mazkur tadqiqotda mahalliy yog‘och materiallarining cho‘zilishdagi mexanik xususiyatlarini aniqlash uchun 

eksperimental tadqiqot usuli qo‘llanildi. Tadqiqot obyekti sifatida pavlovniya, qarag‘ay, terak va yong‘oq yog‘och 
turlari tanlab olindi. Yog‘och namunalari GOST 16483.10–73 va GOST 16483.23–73 standartlari talablariga 
muvofiq 20×20×300 mm o‘lchamlarda tayyorlandi va ularning namlik darajasi 12±2 % atrofida ta’minlandi.

Eksperimental sinovlar F14-32 gidravlik press yordamida amalga oshirildi. Sinov jarayonida namunalarning 
maksimal yuk ko‘rsatkichlari, cho‘zilishdagi mustahkamlik chegarasi hamda deformatsiya parametrlari 
aniqlanib, olingan natijalar asosida yuklama–deformatsiya grafiklari tuzildi. Olingan ma’lumotlar tahlil qilinib, 
yog‘och materiallarning cho‘zilish sharoitida ishlash xususiyatlari baholandi.

T A H L I L  V A  N A T I J A L A R
Mahalliy yog‘och mahsulotlaridan GOST 16483.23–73 talablari asosida belgilangan o‘lchamlarda 

cho‘zilishga eksperimental sinov ishlari olib boriladigan 1-yog‘och namunada sinov ishlari o‘tkazildi. Birinchi 
namunani sinash uchun u pressga o‘rnatildi. Sinov ishlarini boshlash uchun start berildi. Natijaga ko‘ra, 
1-namunadagi pavlovniya daraxtidan tayyorlangan yog‘och namuna maksimal 4,1 kN kuch bilan cho‘zildi.

Eksperimental sinov o‘tkazilayotgan yog‘och namunalarining cho‘zilishdagi mustahkamlik darajasi quyidagi 
formula yordamida hisoblanadi.

	 Bu formuladagi kattaliklar quyidagilardan iborat

mustahkamlik chegarasi, Pa		 - maksimal yuk, N 
a, b - namunaning ishchi qismining kesma o‘lchamlari, mm.

 =  = 51,25 MPa

Uning cho‘zilishga bo‘lgan mustahkamlik chegarasi 51.25 MPa natijani ko‘rsatdi. Shuningdek, natijaga 
ko‘ra 2- pavlovniya daraxtidan tayyorlangan yog‘och namuna maksimal 4.5 kN kuch bilan cho‘zildi. 

 =  = 56,25 MPa

Uning cho‘zilishga bo‘lgan mustahkamlik chegarasi 56.2 MPa natijani ko‘rsatdi. 3-yog‘och namuna 
maksimal 5.2 kN kuch bilan cho‘zildi. 

 =  =65.0 MPa

Uning cho‘zilishga bo‘lgan mustahkamlik chegarasi 65,0 MPa natijani ko‘rsatdi. 4-namunaning cho‘zilishga 
bo‘lgan mustahkamlik chegarasi 55,0 MPa natijani ko‘rsatdi.

Eksperimental sinov ishlari uchun tanlab olingan yog‘och namunalari cho‘zilishga sinovdan o‘tkazilganda 
ularning cho‘zilishdagi mustahkamlik darajasi quyidagi 7-rasmdagi diagrammada keltirilgan.

 

7-rasm. Yog‘och namunalarini cho‘zilishga eksperimental sinov ishlari olib borish jarayonidagi egri chiziq 
diagrammasi5

5	  Muallif ishlanmasi 

Olib borilgan tadqiqotlarga ko‘ra, pavlovniya daraxtidan tayyorlangan namuna qarag‘ay daraxtidan 
tayyorlangan yog‘ochning tolalar bo‘ylab cho‘zilishga bo‘lgan mustahkamlik chegarasining 0,81 % ini tashkil etdi. 
Terak daraxtidan tayyorlangan yog‘ochning tolalar bo‘ylab cho‘zilishga bo‘lgan mustahkamlik chegarasining 
0,64 % ini tashkil etdi. Qarag‘ay daraxtidan tayyorlangan yog‘ochning tolalar bo‘ylab cho‘zilishga bo‘lgan 
mustahkamlik chegarasining 0,83 % ini tashkil etdi.

2-jadval. Cho‘zilishga sinov o‘tkazilgan namunalarning natijalari6

Na’munalarni 
markirovkasi

Ko‘ndalang kesim 
o‘lchami, mm Ko‘ndalang kesim 

yuzasi, sm2
Maksimal yuk, 
Pmaks,N

Mustahkamlik 
chegarasi, MPa Izoh

a b
1-na’muna 20 4 0.08 4.1 51.25
2-na’muna 20 4 0.08 4.5 56.25
3-na’muna 20 4 0.08 5.2 65.0
4-na’muna 20 4 0.08 4.4 55.0

	
Yog‘och konstruksiyalarning cho‘ziluvchi elementlari 1-toifa elementlari hisoblanadi. Shu sababli ularni 

tayyorlashda nuqsonlari eng kam bo‘lgan yuqori sifatli taxta-yog‘och materiallaridan foydalanish maqsadga 
muvofiq. Shunda markaziy cho‘zilishda ishlaydigan mustahkam yog‘och tuzilma tanlangan bo‘ladi.

X U L O S A  V A  T A K L I F L A R
O‘zbekiston hududida keng tarqalgan pavlovniya, qarag‘ay, terak va yong‘oq yog‘ochlari o‘zining fizik-

mexanik xususiyatlariga ko‘ra tegishli yuklama holatlariga mos ravishda samarali qo‘llanishi mumkin. Tadqiq 
etilgan yog‘och turlarining cho‘zilishga bo‘lgan qarshiligi uning zichligi, tolalar yo‘nalishi, yillik halqalari va namlik 
darajasiga bog‘liq ekanligi aniqlandi. Jumladan, pavlovniya yog‘ochi yengil bo‘lishiga qaramay, yuqori elastiklik 
xususiyatiga ega material sifatida namoyon bo‘ldi. Uning cho‘zilishdagi qarshiligi yuqori bo‘lganligi sababli uni 
yengil to‘sin va karkas elementlari sifatida qo‘llash mumkin.

Qarag‘ay yog‘ochi tajriba jarayonida o‘rta zichlikka ega bo‘lgan, ammo yuqori mustahkamlik ko‘rsatkichlarini 
namoyon etgan material sifatida qayd etildi. Uning elastiklik moduli 10–12 MPa atrofida bo‘lib, cho‘zilishdagi 
qarshiligi 70–80 MPa ni tashkil etdi. Bu natijalar qarag‘ay yog‘ochidan o‘rta yuklamali to‘sin va karkas 
konstruksiyalarida ishonchli material sifatida foydalanish mumkinligini ko‘rsatadi.

Pavlovniya yog‘ochi yengil va iqtisodiy jihatdan qulay material sifatida past yuklama ostida ishlaydigan 
to‘sin elementlari uchun, qarag‘ay va terak yog‘ochlari esa o‘rta yuklamali yog‘och karkas konstruksiyalarida 
samarali qo‘llanishi mumkin. Yong‘oq yog‘ochi esa yuqori yuklamali elementlarda foydalanish uchun tavsiya 
etiladi.

Terak yog‘ochi o‘zining yengilligi bilan ajralib tursa-da, cho‘zilishdagi bardoshliligi nisbatan past ekani 
kuzatildi. Uning strukturaviy tuzilmasi nisbatan bir tekis joylashgan bo‘lib, deformatsiyaga moyilligi yuqori ekani 
aniqlandi. Shunga qaramay, u yengil yuklama ostida ishlaydigan konstruksiyalar uchun, ayniqsa, vaqtinchalik 
inshootlar yoki ichki bezak elementlari sifatida foydalanishga mos material hisoblanadi.

Umuman olganda, mahalliy yog‘och materiallari cho‘zilishdagi mexanik xususiyatlari bo‘yicha xalqaro 
standartlar talablariga mos keladi va ularni orayopma konstruksiyalarini ishlab chiqishda qo‘llash iqtisodiy 
hamda ekologik jihatdan maqsadga muvofiq hisoblanadi. Ushbu yog‘och materiallarining cho‘zilishga nisbatan 
eksperimental o‘rganilishi O‘zbekiston sharoitida barqaror, energiya tejamkor va estetik jihatdan jozibali qurilish 
tizimlarini yaratish uchun muhim ilmiy asos bo‘lib xizmat qiladi.

